
பொருள்: நீதிமன்ற உத்தரவின்படி என்னை பராமரிக்க வேண்டிய எனது தந்தை என்னை அடித்து மனதால் துன்புறுத்தி வெளியேற்றியது தொடர்பாக.

மதிப்பிற்குரிய அம்மையீர்,
என் பெயர் நா. ரா. விஷ்ணுப்ரியா, வயது 17. என்னுடைய தாயார் க. மீனாட்சி. தந்தை  நா. இராஜாராம். எனது தந்தை எங்களை எதற்கெடுத்தாலும் சந்தேகப்படுவது, கெட்ட வார்த்தைகளால் அடிக்கடி திட்டுவது என பல பிரச்சினைகள் பண்ணி பல முறை எங்களை   அடித்து துன்புறுத்தி வீட்டை விட்டு விரட்டி உள்ளார். மூன்று முறை தெருவில் விட்டும் அடித்துள்ளார். அடிக்கடி  தான்  இரண்டாவது  கல்யாணம்  செய்து கொள்வேன் என்று மிரட்டுவார்.
2012
என் தந்தை ஜங்ஷன் பாக்ஸ் எடுத்து என் அம்மாவை அடித்ததால் எனது அம்மா 100க்கு டயல் செய்து போலீசை வரவழைத்தார். அதன் காரணமாக என்னை போலிசில் மாட்டி விட பார்க்கிறாயா என்று கூறி அர்த்தராத்திரி என்றும் பாராமல் எங்கள் மூன்று பேரையும் விரட்டி விட்டார். இதன் காரணமாக 2012ல் போரூரில் வாடகை வீட்டில் குடியிருந்து கொண்டு PSBB Millenium பள்ளிக்கு சென்று கொண்டிருந்தோம். என் தாயார் அவருடைய நகைகளை அடமானம் வைத்து பள்ளி கட்டணம் செலுத்தினார். அவர் ஒரு பள்ளியில் சொற்ப வருமானத்தில் ஆசிரியராக வேலை பார்த்து கஷ்டப்பட்டு கழிந்த நிலையில் எனது தந்தை நான் விவாகரத்து செய்து விடுவேன் என்று என் தாயை மிரட்டி போரூர் வீட்டில் வைத்து அடித்து கட்டாயப்படுத்தி கூட்டிச்சென்றார்.
2014 
திரும்பவும் பிரச்சனை பண்ணி தெருவில் விட்டு அடித்து விரட்டியதால் எனது தாயாரின் சொந்த ஊரான தூத்துக்குடி மாவட்டத்தில் உள்ள சேர்ந்தமங்கலம் செல்ல நேர்ந்தது. அங்கு நான் (3&4 வகுப்பும்) எனது மூத்த சகோதரி (5&6 வகுப்பும்) இரண்டு வருடம் கமலாவதி ஹையர் செகண்டரி ஸ்கூலில் படித்தோம். அப்பொழுதும் என் தாயாருக்கு வருமானம் கிடையாது. என் தாயாரின் உடன் பிறந்தவர்கள் உதவியில் கஷ்டப்பட்டு வாழ்ந்தோம். எனது தந்தையார் அந்த இரண்டு வருடங்கள் எங்களுக்கு என்று எந்த பணமும் அனுப்பவில்லை.அவர் ஒரு வருடம் கழித்து 2015 ல் எனது தாயாருக்கு விவாகரத்து அனுப்பினார். அதன் பிறகு எனது தாயார் பராமரிப்பு செலவுக்காக நீதிமன்றத்தில் வழக்கு தொடர்ந்தார். அந்த வழக்கு முடிவுக்கு வரும் தருவாயில் எனது தந்தையார் எங்கள் மூவரையும் இங்கு அழைத்து வந்து சென்னையில் ஜெயின் ஸ்கூல், நங்கநல்லூரில் எனது மூத்த சகோதரி ஏழாம் வகுப்பும் நான் ஐந்தும் சேர்த்து விட்டார். 
2017
மின்விசிறியை என் அம்மா சுத்தம் செய்யவில்லை என்று பிரச்சனை பண்ணி அடித்து கெட்ட வார்த்தை போட்டு விரட்டினார். ஒரு பெண்ணுடன் தொடர்பு வைத்துக்கொண்டு எனது தாயை விவாகரத்துக்கு விண்ணப்பிக்கவும் வீட்டை விட்டு வெளியேறவும் நிர்பந்தித்தார். பின்னர் எனது தாயார் எங்கள் இருவரையும் கூட்டிக்கொண்டு திருவள்ளுவரில் உள்ள வேப்பம்பட்டில் வாடகை வீட்டில் குடியேறிவிட்டார். அங்கு எனது தாயார்  திருநின்றவூரில் உள்ள ஜெயா பப்ளிக் ஸ்கூலில் ஆசிரியராக வேலைக்கு சேர்ந்தார். மிகவும் கஷ்டப்பட்டு உணவுக்கு கூட வழியில்லாமல் வாழ்ந்து கொண்டிருந்தோம். அப்பொழுதும் என் தந்தை நான் 6,7, மற்றும் 8 வகுப்பு படிக்கும் வரை எந்த பண உதவியும் செய்யவில்லை. ஆனால் ஒவ்வொரு முறையும் பள்ளிக்கு வந்து என்னை தன்னுடன் வந்து விடுமாறு மூளைச்சலவை செய்தார். 
நான் ஆறாம் வகுப்பில் முதல் மாணவியாக தேர்ச்சி பெற்றுக் கொண்டிருந்தேன். இவரின் இந்த தொந்தரவு மன உளைச்சலினால் நான் படிப்பில் பின்தங்கி விட்டேன். 
2018
ஒரு முறை எனது தாயாரின் சகோதரி எங்களை பள்ளியில் இருந்து அழைத்து செல்ல வந்திருக்கும் பொழுது எனது சித்தியை அடித்ததில் அவருக்கு தலையில் பலத்த அடியும் வெட்டும் விழுந்தது. திருநின்றவூரில் பார்வதி மருத்துவமனையில் சிகிச்சைக்காக சேர்க்கப்பட்டு இரண்டு இடத்தில் தையல் போடப்பட்டது. இதன் காரணமாக செவ்வாய் பேட்டை காவல் நிலையத்தில் புகார் அளித்தோம். 
கடந்த 2017 முதல் 2019 வரை பராமரிப்பு செலவுக்கான வழக்கு நீதிமன்றத்தில் நடந்து கொண்டிருந்த பொழுது எனது தந்தையார் ஒருமுறை கூட எங்களுக்கு எந்த பண உதவியும் கொடுத்தது கிடையாது. இந்த காலகட்டத்தில் அவர் என்னிடம் குடும்பத்தை ஒன்றாக சேர்த்து விடுவேன் என்று உறுதி கூறி பல நாட்கள் எனக்கு மூளைச்சலவை செய்து வைத்திருந்தார். பின்பு நீதிமன்றம் மூலம் கடந்த 2019 இல்  விருப்பம் இல்லாமல் எங்களுடைய பண கஷ்டத்தினால் அதற்கு ஒரு உடன்பாடு ஏற்பட்டு உடன்படிக்கையின் படி  என்னுடைய சகோதரி எனது தாயாரின் பராமரிப்பிலும் நான் அவருடைய பராமரிப்பின் கீழ் இருப்பதற்கும் ஒத்துக்கொண்டோம். 
2019
அப்பொழுது நான் எட்டாம் வகுப்பு படித்துக் கொண்டிருந்தேன். அவர் அவருடைய வீட்டிற்கு கூட்டி சென்று விட்டார்.அதன் பின்பும் என்னிடம் மணிக்கணக்காக பேசிக் கொண்டிருப்பார். எப்பொழுதும் என் தாயாரையும் அவரின் குடும்பத்தாரை பற்றியும் கேவலமாக பேசுவார். நான் எது சொன்னாலும் தேவடியாளே நீயும் உன் அம்மா அக்கா போல் தான் தேவிடியாத்தனம் பண்ணிக்கொண்டு அலையப் போகிறாய் என திட்டுவார்.  என்னை அரசு பள்ளியில் சேர்த்து விடுவதாக மிரட்டினார். எனக்கு தெளிவாக தமிழ் எழுத படிக்க தெரியாது. அதனால் மிகவும் மன உளைச்சலுக்கு ஆளானேன். அவர் அரசு பள்ளியில் சேர்ப்பதற்கு முயற்சி எல்லாம் எடுத்தார். ஆனால் அந்த நேரத்தில் அவரால் சேர்க்க முடியவில்லை என்று கூறி என்னை திரும்பவும் எனது அம்மா வீட்டிற்கு அடித்து விரட்டி  விட்டார்.
2020 
பின்பு நான் ஒன்பதாம் வகுப்பு சேர்ந்த நேரத்தில் நான் எனது தந்தை வீட்டிற்கு சென்றேன்.  அங்கு தங்கியிருந்த நேரத்தில் தினமும் வந்து என்னிடம் பேச்சுக் கொடுத்துக் கொண்டு என்னை மன உளைச்சலுக்கு ஆளாக்கினார். ஒருமுறை ஒரு பெரிய புத்தகம் போல் இருந்த ஒன்றை எடுத்துக் கொண்டு வந்து கொடுத்தார். அது முழுவதும் அவரும் என் அம்மாவும் சண்டை நடக்கும் சமயங்களில் என் அம்மாவுக்கு தெரியாமல் ரெக்கார்ட் செய்த தமிழ் பதிப்பு. தமிழில் டைப் செய்யப்பட்டிருந்தது. அதை   என்னிடம் கொடுத்து எனக்கு தமிழ் படிக்க தெரியாது என தெரிந்தும் கூட படிக்க கட்டாயப்படுத்தினார். அந்த ரெக்கார்டிங்கை எடுத்துக்கொண்டு  வந்து நான் தூங்கப்போகும் சமயம் என்னுடைய காதில் ஹெட்போனை பொருத்தி இதை கேளு என்று வற்புறுத்துவார். நான் சாப்பிட போகும் நேரத்தில் கூட அந்த ரெக்கார்டு புத்தகத்தை எடுத்துக் கொண்டு வந்து என்னை வாசிக்க சொல்லி கட்டாயப்படுத்துவார்.
 எனது பாட்டி எனக்கு ஹார்லிக்ஸ் கலக்குவதற்கு சிங்க்கில் இருந்து வரும் தண்ணியில் பிடித்து கலக்கிக் கொடுப்பார். நிறைய சாப்பாடு போட்டு கொடுப்பார்கள். நான் இவ்வளவு என்னால் சாப்பிட முடியாது என்று சொன்னால் கூட சாப்பிடு என்று வற்புறுத்துவார்கள். எனக்கு வாந்தி வருகிற மாதிரி இருக்கிறது என்று கூறினால் கூட சாப்பிடு வாந்தி வருகிறதா என்று பார்க்கலாம் என்று கூறுவார்கள்.
ஒரு நாளைக்கு ஐந்து முறை சாப்பாடு கொடுத்து என்னை துன்புறுத்தினார்கள். அந்த சாப்பாட்டில் ஒரு சுத்தம் இருக்காது. அது சுவையாகவும் இருக்காது. அந்த சமயத்தில் 2020 ல் கொரோனா லாக்டவுன் அறிவிக்கப்பட்டபொழுது அவரால் என்னை பராமரிக்க முடியாது எனக்கூறி லாக்டவுன் முடிந்த பின்பு வா என்று விரட்டி விட்டார்.லாக்டவுன் நேரத்திலும் அவர் தொடர்ச்சியாக எனக்கு மணிக்கணக்கில் போன் செய்து பேசிக்கொண்டிருப்பார். ஏதாவது சொன்னாலும் அசிங்க அசிங்கமாக திட்டுவார்.
2021
2021 ல் எங்களை மிரட்டி எனது தாயுடன் அவரது வீட்டில் மூன்று மாத காலம் ஜனவரி முதல் மார்ச் வரை தங்க வைத்து எங்களை கொடுமைப்படுத்தினார். பின்பு சண்டை போட்டு அடித்து விரட்டி விட்டதால் நாங்கள் மூவரும் வேப்பம்பட்டில் இருந்து எனது தாயார் வேலை பார்த்துக் கொண்டிருந்த நாரவாரிகுப்பம் அரசு ஆரம்ப சுகாதார நிலையத்தில் உள்ள குடியிருப்பில் குடியேறிவிட்டோம். அந்த குடியிருப்பில் ஜன்னல் கூட கிடையாது. அங்கும் அவர் பலமுறை வந்து எங்களை  துன்புறுத்தினார். ஒருமுறை அங்கு பிரச்சனை ஏற்பட்டது. இது அங்கு வேலை பார்த்துக் கொண்டிருந்தவர்களுக்கு தெரியும். மிகவும் கஷ்டப்பட்டு வாழ்ந்து கொண்டிருந்தோம். எனது தந்தையார் அவருடைய பராமரிப்பில் வளர வேண்டிய எனக்காக எந்த ஒரு பணமும் அனுப்பவில்லை.
பிறகு நாங்கள் நாரவாரிகுப்பம் அரசு ஆரம்ப சுகாதார நிலையத்தில் இருந்த பொழுது அவர் வேண்டுமென்றே 17 கிலோமீட்டர் தூரத்தில் உள்ள அவரது வீட்டிற்கு அருகில் உள்ள பள்ளியில் மற்றும் கோச்சிங் சென்டரில் என்னை 11ஆம் வகுப்பு சேர்த்து விட்டார். பிறகு நான் அவரது வீட்டிற்கு செல்ல தயாரான பொழுது அவர் என்னை வீட்டில் அனுமதிக்கவில்லை. என்னுடைய போன் நம்பரையும் பிளாக் செய்து விட்டார். பிறகு என் தாயார் என்னுடைய படிப்பிற்காக அவருடைய தகுதிக்கு மீறி நான் எந்த பிரச்சனையும் இல்லாமல் படிக்க வேண்டும் என்பதற்காக ஜாஃபர்கான் பேட்டையில் வாடகைக்கு வீடு எடுத்து குடியேறினார். 

2022
நாங்கள் ஜாஃபர்கான் வீட்டிற்கு வந்து 2022 ல் 11 வகுப்பு நான் ஒழுங்காக படித்துக் கொண்டிருந்த சமயம் எனது தந்தையார் என்னை திரும்பவும் வற்புறுத்தி அவருடைய வீட்டிற்கு கூட்டிச்சென்று  இரண்டு மாத காலம் நான் அங்கு தங்கியிருக்கும் படி செய்துவிட்டார். நான் நன்றாக படிக்க வேண்டும் என்று முடிவெடுத்த காலகட்டத்தில் அவர் என்னை அங்கு கூப்பிட்டு சென்று திரும்பவும் மன உளைச்சலுக்கு ஆளாக்கினார். பல முறை என்னை அவர் பலமாக தாக்கி என்னை வீட்டை விட்டு வெளியே செல் என விரட்டி விட்டார். அதன் பிறகு இன்று வரை எனது தாயாரின் பராமரிப்பில் தான் உள்ளேன். என் தந்தையார் எனக்கென்று உணவுக்கு, துணி மணிக்கு, மருத்துவ செலவு என்று எந்த ஒரு பணமும் கொடுத்ததில்லை. எனது பள்ளி கட்டணம் கோச்சிங் சென்டர் கட்டணம் கட்டி விடுவார். 
போரூர், வேப்பம்பட்டு, நாரவாரிகுப்பம் ஆகிய இடங்களில் எல்லாம் அவர் வந்து பிரச்சனை பண்ணியதால் அவருக்கு வீட்டு முகவரி தெரிவிக்காமலேயே நாங்கள் இரண்டு வருட காலம் வாழ்ந்தோம். பல முறை வீட்டின் அருகில் உள்ள கோவிலுக்கு வரச் சொல்லி இரண்டு மூன்று மணி நேரம் பேசி கெட்ட வார்த்தைகளால் திட்டி விட்டு எங்களை படிக்க விடாமல் செய்தார். இவ்வாறு நாங்கள் மன உளைச்சலுக்கு உள்ளானதால் முகலிவாக்கத்தில் உள்ள பீட்டர் பெர்னாண்டஸ் என்ற மனநல மருத்துவரிடம்   மனநல ஆலோசனைக்கு என்னை கூட்டி சென்றார். மேலும் வேறு ஒரு மனநல ஆலோசகரிடம் ஆன்லைனில் மனநல ஆலோசனை கிடைக்க ஏற்பாடு செய்தார். இவர் கொடுத்த மன உளைச்சலால் மன அழுத்தத்திற்கு ஆளாகி பிளஸ் டூ பொதுத்தேர்வு எழுதாமல் வெறும் தாளை கொடுத்து விட்டு வந்தேன். இந்த சம்பவங்களினாலும் இவர் கொடுத்த மன அழுத்தத்தினாலும் நான் தற்கொலை செய்து கொள்ளும் முடிவுக்கு தள்ளப்பட்டேன். 
இச்சமயம் அவருக்கு எங்களது முகவரி தெரிய வேண்டிய சூழ்நிலை ஏற்பட்டது. எங்கள் வீட்டு முகவரி தெரிந்த பின்பு அவர் அடிக்கடி வீட்டுக்கு வந்து தொந்தரவு கொடுக்க ஆரம்பித்தார். வீட்டிற்கு வெளியே நின்று அந்த குடியிருப்பில் உள்ள அனைவருக்கும் கேட்குமாறு தகாத வார்த்தைகளால் திட்டுவார். எங்களை மிரட்டி வெளியே கூட்டி சென்று அங்கும் எங்களை கடுமையாக திட்டுவார். எனது தாயாரின் பண கஷ்டத்தினால் எங்களால் ஒன்றுமே செய்ய முடியாத சூழ்நிலை ஏற்பட்டது. அவர் எங்களிடம் பேசும் பொழுதெல்லாம் தான் இரண்டாவது கல்யாணம் பண்ணிக் கொள்ளப் போவதாக எப்பொழுதும் சொல்லுவார். நான் அவருக்கு இடைஞ்சலாக இருப்பதாகவும் என்னை திட்டுவார். 
+2 பொதுத்தேர்வு பிரச்சனையின் போது நாங்கள் பழவந்தாங்கல் மகளிர் காவல் நிலையத்தில் புகார் கொடுத்து மகளிர் போலீசார் அறிவுரையின்படி என் தாயார் என் பரீட்சை முடியும் வரை பத்து நாட்கள் Feb 17 to Mar 12 என் தந்தையின் வீட்டில் மேல் மாடியில் எனக்காக வந்து தங்கி இருந்தார். அப்பொழுது எனக்கு பரீட்சை நடந்து கொண்டிருந்த சமயமும் என்னை என் தந்தை நிம்மதியாக படிக்க விடாமல் உன் அம்மாவை வேலையை விடச் சொல் என்று தொந்தரவு கொடுத்து என் நிம்மதியை கெடுத்தார். என் பொதுத்தேர்வு முடிந்த பின்பு  வேலையை விட வில்லை என்றால் நீங்கள் இருவரும் வீட்டை விட்டு வெளியே செல்லுங்கள் அல்லது கொலை செய்து விடுவேன் என்று எங்களை மிரட்டி துரத்தி விட்டார். 
பின்பு கடந்த ஜூன் 2024 ல் நான் பிளஸ் 2 வில் தேர்வாகவில்லை. அதனால் கோவிலுக்கு செல்லலாம் என்று எங்களை வற்புறுத்தி அழைத்துச் சென்றார். கோயில்களுக்கு அழைத்துச் சென்ற இடத்திலும் மனதளவில் துன்புறுத்தி என்னை ஓடுகிற காரில் இருந்து குதிக்கிற அளவுக்கு தற்கொலைக்கு தூண்டினார். ஜூலை மாதம் கம்பார்ட்மென்ட் தேர்வு இருக்கிறது என்று தெரிந்தும் கூட அவர் தினமும் வந்து எங்களை தொல்லைப்படுத்தி மிரட்டினார் இதனால் என்னால் கம்பார்ட்மென்ட் தேர்வும் ஒழுங்காக எழுத முடியவில்லை.
ஒவ்வொரு முறையும் எனது தந்தையார் நீங்கள் போலீஸ் நிலையம் சென்றால் நான் லாயர் கூட்டிக்கொண்டு வருவேன் போலீசுக்கு லஞ்சம் கொடுத்து இருக்கிறேன் இனிமேலும் கொடுப்பேன் என்று எங்களை மிரட்டுவார் அதனால் எனது தாயார் போலீஸ் நிலையம் செல்வதற்கு தயங்கி செல்லவில்லை. 
[bookmark: _Hlk186178004]அவருடைய பராமரிப்பில் உள்ள என்னை விட்டுவிட்டு அவர் இத்தனை வருட காலம் இரண்டாவது திருமணம் செய்து கொள்ள முயற்சி செய்து வந்தார்.தற்பொழுது எனது தாய்க்கு தெரியாமல் விவாகரத்து வாங்கிக் கொண்டு அவருடைய பராமரிப்பின் கீழ் உள்ள எனக்கும் தெரியப்படுத்தாமல் ஒரு பெண்ணை திருமணம் செய்து விட்டதாக சைதாப்பேட்டை மகளிர் போலீஸ் நிலையத்தில் கூறினார். 
[bookmark: _Hlk186178293]ஆகவே எனக்கு நியாயமும் நீதியும் வேண்டி எனது அம்மாவை போல் இல்லாமல் நான் மகளிர் காவல் நிலையத்தை நம்பி இங்கு வந்துள்ளேன். ஆகவே இந்த புகாரின் மீது நடவடிக்கை எடுத்து அவரை அழைத்து விசாரிக்குமாறு தாழ்மையுடன் கேட்டுக்கொள்கிறேன்.

								இப்படிக்கு, 
தங்கள் உண்மையுள்ள
